[image: ../../../../21cent_brand/02.BrandKit/01.Logo/01.%20CMYK.RGB/03.%20Mark/ХХI_logo_cmyk_-01.png]
[image: ][image: ]
1. Ümumi müddəalar:
1.1. Bu Əsasnamə “XXI əsr bacarıqları” Olimpiadasının (bundan sonra “Olimpiada”) təşkil edilməsi, keçirilməsi və qaliblərin təyin edilərək mükafatlandırılması üzrə qaydaları təyin edir.
1.2. Olimpiada “XXI Əsr Beynəlxalq Təhsil və İnnovasiya Mərkəzi” MMC tərəfindən təşkil olunur.
1.3. Olimpiadanın əsas məqsədi şagirdlərdə müasir bilik və bacarıqlara marağı artırmaq, özünəinam hissini gücləndirmək, istedadlı V-VIII sinif şagirdlərini üzə çıxarmaqdan ibarətdir.
1.4. Olimpiadanın yekun nəticələrinə görə, qaliblər mükafatlandırılacaqlar.
1.5. Olimpiadanın əhatə etdiyi fənn, sahə və istiqamətlər bu Əsasnaməyə əlavə olunmuş Əlavə 1-də siyahı şəklində təqdim edilmişdir.
2. Olimpiadanın təşkili:
2.1. Olimpiadanın şəffaf və obyektiv keçirilməsini təmin etmək məqsədilə Təşkilat Komitəsi və Apellyasiya Komissiyası yaradılır.
2.2. Təşkilat Komitəsi Olimpiadanın bu Əsasnaməyə uyğun keçirilməsini təmin edir.
2.3. Təşkilat Komitəsi və Apellyasiya Komissiyasının tərkibi bu Əsasnaməyə əlavə olunmuş Əlavə 2-də qeyd olunmuşdur.
2.4. Təşkilat Komitəsinin vəzifələri:
2.4.1. Olimpiadanın keçirilməsini təmin edir;
2.4.2. Olimpiadanın keçirilməsi məqsədilə iştirakçılar üçün məkanı, sual kitabçalarını və cavab kağızlarını təmin edir;

2.4.3. [image: ../../../../21cent_brand/02.BrandKit/01.Logo/01.%20CMYK.RGB/03.%20Mark/ХХI_logo_cmyk_-01.png]Olimpiadanın şəffaf, obyektiv və qərəzsiz keçirilməsi üçün nəzərdə tutulan işləri yerinə yetirir;
2.4.4. Cavab kağızlarının yoxlanılması, qiymətləndirilməsi və qaliblərin siyahısının tərtib edilməsini təmin edir;
2.4.5. Nəticələrdən narazı qalmış şagirdlərin işlərinə yenidən baxılması üçün onların müraciət formalarını Apellyasiya Komissiyasına yönləndirir və Apellyasiya Komissiyasından alınmış cavabı şagirdə 3 (üç) gün ərzində bildirir;
2.4.6. Olimpiadanın yekun nəticələrini ümumiləşdirərək təhlil edir və yekun hesabat hazırlayır;
2.4.7. Olimpiada qaliblərinin mükafatlandırılması üçün Olimpiadanın Mükafatlandırma Mərasimini keçirir.
2.5. Apellyasiya Komissiyasının vəzifələri:
2.5.1. Nəticələrdən narazı qalmış şagirdlərin işlərinə yenidən baxır və müvafiq qərar çıxardıqdan sonra şagirdin bu qərarla tanış olması üçün Təşkilat Komitəsinə təqdim edir.
3. Olimpiadanın keçirilməsi:
3.1. Olimpiada Azərbaycan, ingilis və rus dillərində keçirilir.
3.2. Olimpiada 2 (iki) turdan – seçim və final turlarından – ibarətdir.
3.3. Şagirdlər Olimpiadada 3 (üç) nəfər iştirakçıdan ibarət komanda şəklində iştirak edirlər. Olimpiadada iştirak etmək istəyən şagirdlər qeydiyyat üçün ayrılmış müddət ərzində qeydiyyat ərizələrini doldurmalı, komanda siyahısını təqdim etməli, V-VIII siniflərdə oxuduqlarını təsdiq etməli və qeydiyyat haqqını ödəməlidirlər.
3.4. Olimpiadanın seçim turu aprel ayında, final turu isə may ayında keçirilir.
3.5. Seçim turunda şagirdlərə 2 (iki) saat ərzində cavablandırmaqları üçün 40 (qırx) sual təqdim olunur, final turunda isə 2 (iki) saat ərzində yerinə yetirilməsi üçün 20 (iyirmi) tapşırıq verilir. Sual və tapşırıqlar bir neçə bənddən ibarət ola bilər. Bu halda bəndlərin hər biri ayrı və müstəqil sual kimi sayılmır.


3.6. [image: ../../../../21cent_brand/02.BrandKit/01.Logo/01.%20CMYK.RGB/03.%20Mark/ХХI_logo_cmyk_-01.png]Seçim turunda şagirdlər suallara fərdi qaydada cavab verirlər, final turunda isə Olimpiadada iştirak üçün qeydiyyat zamanı təqdim etdikləri iştirakçı siyahısı əsasında üç nəfərdən ibarət olmaqla komanda şəklində iştirak edirlər.
3.7. Final turuna hər kateqoriya üzrə (təhsil aldığı bölmədən asılı olmayaraq) komandanın üç üzvünün yekun xallarının cəminin ən yüksək olduğu 10 (on) komanda buraxılır. Nəticələrdən və iştirakçı sayından asılı olaraq final turunda iştirak haqqı qazanacaq komandaların sayı Təşkilat Komitəsi tərəfindən dəyişdirilə bilər.
3.8. Seçim turunun yekunlarına görə şagirdlər fərdi qaydada əlavə mükafatlandırılacaqlar. Komandası finala vəsiqə qazana bilməsə də, lakin fərdi olaraq ən yüksək nəticə əldə etmiş 3 (üç) şagird mükafatlandırılacaq. “Olimpiadanın qalibi” ünvanı isə yalnız finala vəsiqə qazanaraq ən yüksək nəticə göstərəcək 3 (üç) qalib komandaya təqdim olunacaq.
3.9. Seçim turunun ilkin nəticələri və final turuna vəsiqə qazanmış komanda və iştirakçıların ilkin siyahısı seçim turu bitdikdən 7 (yeddi) gün sonra saytda (https://21century.edu.az/olimp) yerləşdirilir. Nəticələrindən narazı qalmış şagirdlər nəticələr elan olduqdan sonra 3 (üç) gün ərzində apellyasiya üçün müraciət edə bilərlər.
3.10. Seçim turunun yekun nəticələri və final turuna vəsiqə qazanmış komanda və iştirakçıların yekun siyahısı seçim turu bitdikdən 10 (on) gün sonra saytda (https://21skillsolympiad.com) yerləşdirilir.
4. Olimpiada qaliblərinin mükafatlandırılması:
4.1. Olimpiadanın	qalibləri	final	turu	bitdikdən	sonra	təşkil olunacaq Mükafatlandırma Mərasimində təltif olunacaqlar.
4.2. Olimpiadanın qalibləri diplom və qiymətli hədiyyələrlə təltif olunurlar.
5. Olimpiadada iştirak qaydaları:
5.1. Olimpiadada yalnız V-VIII sinif şagirdləri iştirak edə bilərlər.


5.2. [image: ../../../../21cent_brand/02.BrandKit/01.Logo/01.%20CMYK.RGB/03.%20Mark/ХХI_logo_cmyk_-01.png]Olimpiada V-VI və VII-VIII sinif şagirdləri arasında olmaqla 2 (iki) kateqoriya üzrə keçirilir. Komanda üzvlərinin hamısı eyni kateqoriyaya (V-VI və ya VII-VIII) aid siniflərdə təhsil alan şagirdlərdən ibarət olmalıdır.
5.3. Olimpiadada iştirak etmək üçün əvvəlcədən müəyyən olunmuş qaydada qeydiyyatdan keçmək lazımdır.
5.4. Olimpiadada iştirak haqqı 3 (üç) şagirddən ibarət hər bir komanda üçün 60 manat müəyyən edilir.
5.5. Olimpiada iştirakçılarının hər biri öz üzərinə seçim və final turuna heç bir telefon, ağıllı və yaxud elektron saat, smartfon və digər elektron cihazlar, həmçinin internet şəbəkəsinə çıxışı olan heç bir alət gətirməmək öhdəliyini götürür. Bu qayda pozularsa, iştirakçı Olimpiadanın keçiriləcəyi məkandan çıxarılacaq, habelə həm iştirakçının, həm də onun çıxış etdiyi komandanın nəticələri ləğv ediləcəkdir.
6. Olimpiadanın maliyyələşdirilməsi:
6.1. Olimpiadanın təşkil olunması üzrə xərclər iştirak haqqı üzrə həyata keçirilən ödənişlərdən və eləcə də “XXI Əsr Beynəlxalq Təhsil və İnnovasiya Mərkəzi” MMC-nin ayırdığı əlavə vəsait hesabına ödənilir.
6.2. Təşkilat Komitəsi Olimpiadanın maliyyələşdirilməsinə əlavə sponsorlar cəlb edə bilər.

[image: ../../../../21cent_brand/02.BrandKit/01.Logo/01.%20CMYK.RGB/03.%20Mark/ХХI_logo_cmyk_-01.png]	
“XXI əsr bacarıqları” Olimpiadasının əhatə etdiyi fənn, sahə və istiqamətlərin siyahısı:
· Savadlılıq – təqdim olunacaq mətndə yazılanların hansı səviyyədə mənimsənildiyini ölçmək üçün mətnə dair suallar;
· Riyazi savadlılıq – riyazi və məntiqi biliklərin yoxlanılması üçün nəzərdə tutulmuş suallar;
· Elmi savadlılıq – nümunə və təlimat əsasında eksperimentin aparılması, həmin eksperimentin nəticələrinin təhlil edilməsinə dair tapşırıqlar;
· İKT	savadlılığı	–	internetdən	istifadə	etmə	bacarıqlarını müəyyənləşdirmək üçün tapşırıqlar;
· Maliyyə savadlılığı – bank faizlərinə, maliyyə biliklərinə dair tapşırıqlar;
· Mədəni savadlılıq – dünyagörüşünü ölçmək üçün suallar;
· Kommunikasiya – təqdimat bacarıqlarını ölçmək üçün tapşırıqlar;
· Komandada işləmə – istər fərdi, istər komanda yarışlarında belə komandada işləmə bacarıqlarını ölçmək üçün eksperimental tapşırıqlar;
· Kreativlik	–	məhdud	resurslardan	istifadə	bacarıqlarını müəyyənləşdirmək üçün tapşırıqlar;
· Tənqidi yanaşma – təqdim olunacaq mətnə dair hansı sualların verilib- verilə bilməməsini ölçən suallar;
· Xarakter – emosional intellekti ölçmək üçün sual və tapşırıqlar;
· Vətəndaşlıq – milli dəyərlərin nə qədər mənimsənildiyini ölçmək üçün suallar;
· Maraq göstərmək – düzgün sual vermək bacarığını ölçmək üçün açıq tipli suallar;
· Təşəbbüskarlıq – əlavə xal qazandırmayacaq sualların həllinə marağın göstərilməsini ölçəcək suallar;
· Əzmkarlıq – nəticəyönümlülüyü ölçmək üçün eksperimental tapşırıqlar;
· Uyğunlaşma – uyğunlaşma bacarığını ölçmək üçün eksperimental tapşırıqlar;
· Liderlik – liderlik keyfiyyətlərini nümayiş etdirməyə imkan yaradan tapşırıqların həlli zamanı göstərilən qabiliyyətlərin qiymətləndirilməsi;
· Sosial savadlılıq – olimpiada vaxtı nümayiş olunan davranışların qiymətləndirilməsi.

Təşkilat Komitəsi üzvlərinin siyahısı:
1. Mehriban Rüstəmzadə, Təşkilat Komitəsinin sədri
2. Həsən Qəhrəmanov, Təşkilat Komitəsinin üzvü
3. Ağca Vəliyeva, Təşkilat Komitəsinin üzvü

Apellyasiya Komissiyasının üzvlərinin siyahısı:
1. Sənan Mahmudov, Appelyasiya Komissiyasının sədri
2. Rövşən Zeynalov, Appellyasiya Komissiyasının üzvü
3. Rada Hüseynova, Appellyasiya Komissiyasının üzvü

